
Aningaasaqarnermut Akileraartarnermullu 

Naalakkersuisoq 

Aningaasaqarnermut Akileraartarnermullu Ataatsimiititaliap pingasunngornermi 

ulloq 31. maj 2017-imi aalajangiineranik Naalakkersuisunut ilisimatitsineq. 

 

Kontomit pingaarnermit 87.00.88 Nunaqarfinni isorliunerusunilu sanaartornermut 

periusissaq, Qaanaami Qaqortumilu aqqusinernut aningaasalersuinissamut 

missingersuutinut sunniuteqanngitsumik aningaasanik nuussinissaq – Suliaq nr. 

01.31.06/17 - 00752.  

 

”Naalakkersuisut inassutigaat, 

- kontomi pingaarnermi 87.00.88 Nunaqarfinni isorliunerusunilu sanaartornermut 

periusissaq, suliassamut nr. 996.29.105 Nunaqarfinni isorliunerusunilu san.piler., 

2009 aningaasaliissutit 11,5 mio. koruuninik ikilisinneqassasut aamma suliassamut 

nr. 020.29.107 Kujataani aqqusiniliaq aningaasaliissutit 7,0 mio. koruuninik 

amerlineqassasut, aamma 

 

- kontomi pingaarnermi 87.73.22 Mittarfeqarfiit, mittarfiit, suliassamut nutaamut nr. 

170.25.193 Qaanaami mittarfimmut aqqusineq aningaasaliissutit 2017-imi 4,5 mio. 

koruuninik amerlineqassasut.” 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Illoqarfiup tungaanut aqquserngup sulliviusup (Qaqortoq) tallinissaa kommunip susassaqar-

figissagaa siusinnerusukkut isumaqatigiissutigineqarsimasoq Naalakkersuisut paasissutis-

siissutigaat. Kiisalu ukioq manna tallineqareertariaqartoq paasissutissiissutigineqarpoq, tassa 

2018-imi sanaartorfiup aallartinnginnerani tallineqareertariaqarmat. 

 Taamaattumillu aqquserniornissap kingusinnerusukkut pinissaa naatsorsuutigineqar-

simagaluarnersoq paasissutissiissutigineqassasoq ataatsimiititaliamit kissaatigine-

qarpoq. 

 Aqquserngit taaneqartutut ittut sanaartornerinut, ingerlanneqarnerinut aserfallatsaa-

lineqarnerinullu akisussaassuseq Namminersorlutik Oqartussat kommunillu akor-

nanni qanoq agguataagaanersoq nassuiaatigeqqullugu Naalakkersuisut qinnuigi-

neqarput. 

 Kiisalu suliaq una mittarfiliornernut allanut maligassiuisinnaasutut Naalakkersuisunit 

naatsorsuutigineqarnersoq paasissutissiissutigineqassasoq ataatsimiititaliamit kissaa-

tigineqarpoq. 

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuerineqarpoq.  

 

Ulloq:  7. juni 2017 

J.nr.:   01.31.06/17-00752 

